
мем лекетiмiздiң стратегиялық 
геосая си мүдделерiне жауап бе-
рiп, ұлт қауiпсiздiгiн нығайтуға 
қызмет етпек. 

•�ˆ��, ������ ��������� �•������ 
� � � � �  � �  � � � � � � � � i  � � �  � � i .  ’ � � � � �  
Ž. Ž�������  1998 ���� 17 ������� 
�ˆ� � � � �  � � � � i � � � � i � � �  � � � � � �  � � 
�����	�� ���i��� ������ ���� ����� ���i: 
“•i� †������� ���  ���� ������ ������ 
������, ����� ��� ������� ‡��i��� 
�ˆ��� ���  �i�. Œ��ˆ•��� ����� ������ 
�������. †����� ����� �����ˆ, �����ˆ 
�� �� ��� ���i��� ��� �������� ����	i�� 
�����, ���� ���� ����� ���� �����i”.

1998 жылғы маусымда сал-
танатты жағдайда жаңа аста-
наның тұсаукесер рәсiмi өттi. Елдiң жаңа ордасы Ақ мола 
ендi астана  болып аталатын болды.

2008 жылы Астана алғашқы мерейлi онжылдығын атап 
өттi. Осы жылдар iшiнде айтарлықтай жетiстiктерге қол 
жеттi. Қа ланың жиынтық өнiмi атал ған мерзiм iшiнде 50 
есе, елдiң iшкi жиынтық өнi мiндегi оның үлесi 1,5-нан 
10%-ға дейiн өстi. Өнеркә сiп өндiрiсi кө лемi 7 есе ұлғайды. 
Астана тұрғында ры ның саны 700 мыңнан асты. Таяудағы 
жыл  дар iшiнде болжам бойынша, ол миллионнан астам 
тұр  ғы ны бар, үлкен, заманауи мегаполиске айналуы тиiс.

Астанада көптеген мәдени мекемелер, кино театр лар, 
мұ ра жайлар халыққа қызмет көрсетеді. Қ.Қуа нышбаев 
атындағы Қазақ музыкалы драма театры, М.Горь кий 
атындағы Орыс драма театры, К.Байсейітова атындағы 
Опера және балет театры көрермендерін мазмұнды 
қойы лымдарымен тәнті етуде. Президенттік мәдениет 
орта лығында кітапхана және концерт залы бар, орган 
қойыл ған. Ұлттық кітапхана сол жағалауда. Астананың 
орта лығында балалар мен жасөспірімдер шығармашы-
лық сарайы, “Жастар” сарайы, Мемлекеттік филармония 
орна ласқан. 

Астананың аталымды көрнекілерінің бірі — этноме-
мо риал парк. Онда “Атамекен” деп аталатын макеттік 
экспонаттармен бедерленген Қазақ станның картасы бар. 

Астана. “Бәйтерек”

Қа лада бірнеше стадион, спорт ке шендері, спорт сарайлары 
қызмет көрсетеді. Астанада әртүрлі халықаралық деңгей-
дегі спорт шаралары өткізіліп тұрады. 

Астана Қазақ стандағы iрi мәдениет және ғылым орта-
лығына, зиялылар мен студенттердiң қа ласына айналып 
отыр. 1999 жылы ЮНЕСКО Астананы “бей бiтшiлiк 
қаласы” деп атады.

Жас қазақ астанасында бiрегей қазақстандық стильдiң 
арқауы болатын жаңа сәулет эталоны орнықты. Қала 
Еуразия кеңiстiгiнiң кiндiк ортасында бой көтердi, Еуропа 
мен Азияның сәулет өнерiнiң ерекшелiктерiн қабыс тыр-
ды. Есiл өзенi бұрылыс жасайтын тұс қала орта лығына ай-
налды. Онда әкiмшiлiк ғимараттардың сәулеттiк ке шенi — 
“Ақ Орда” резиденциясы, Үкiмет үйi, Сенат пен Мәжiлiс 
ғимараты орналасқан. Одан әрі танымал сәулет туынды-
сы — Бейбiтшiлiк және Келiсiм сарайы бой кө терген. Оның 
жанынан заңғар “Қазақ елi” ес керткiшi көк ке ұмтылып 
тұр. Оның биiктiгi — 91 метр. 1991 жыл — Қазақстанның 
тәуелсiздiгiн жариялаған  жылы.

Астана қазақстандықтардың ұлттық санасын егемен 
деңгейге көтерген, қазақ ұлтын ұйытқан идеялық сим-
вол iспеттi. Қазiргi заманның аса iрi геосаяси жобасы 
Қазақстан туралы түсiнiк қалыптастыратын фактор ре-
тiн де Президент Н. Назарбаевтың жеке басшылығымен 
салынды.

астана — дүниежүзілік Экспо—2017 көрмесін өткізуші 
қала. 2012 жылы қарашада Халықаралық көрмелер 
бюросының (ХКБ) Бас Ассамблеясының Париждегі Штаб-
пәтерінде өткен 152-сессиясында ұйымның делегаттары 
Астананы (Қазақстан) 2017 жылға жоспарланған ЭКСПО 
халықаралық көрмесінің ресми өткізушісі ретінде таңдап 
алды.

Дүниежүзілік көрме (ЭКСПО) — техникалық және 
тех но логиялық жетістіктерді көрсететін ашық алаң, 
ин дус трияландыру рәмізі іспетті халықаралық көрме. 
Экспо —2017-ні 10 мамыр мен 10 қыркүйек аралығында 
өт кізу жоспарланған. Оны өткізетін алаңның аумағы — 
25 га. Қазақстан оған “Болашақтың энергиясы” деген 
тақырыптық айдар беруді ұсынды. Ол энергетикада сапалы 
өзгерістер енгізуге, соның ішінде, қуаттың баламалы 
қайнарларын табуға, оларды тасымалдаудың жаңа тәсіл-

дерін іздестіруге бағытталған. Ұйымдастырушылар көр-
меге дүниежүзі елдерінен 5 млн адам келетінін ескеруде. 

Президент Н.Назарбаев Халықаралық көрменің Аста-
нада өтуі туралы шешім қабылдануына орай, Қазақ-
стан халқына үндеуінде былай деді: “ЭКСПО көрмесі — 
жаһандық ауқымдағы оқиға, маңыздылығы жағынан оны 
дүниежүзілік экономикалық форуммен ғана салыстыруға 
болады. Сондықтан ЭКСПО—2017-ні өткізу, бір жағынан, 
Қазақстанға дүниежүзі алдында үлкен жауапкершілік 
жүктейді”. Небәрі 5 жыл ішінде көрме орталығын салу 
керек. Жаңа қонақүйлер, жолдар іске қосылады. Тасымал 
қарышты дамытылып, қонақтарды қабылдауға дайындық 
қамтамасыз етіледі. ЭКСПО—2017 Қазақстанға жаңа энер-
гетика қайнарын және “жасыл” технологияны алуға мүм-
кіндік береді. 

2012 жылы 26 қарашада Астананың ЭКСПО — 2017 
көрмесін өткізуге тапсырысы қанағаттандырылғаннан  
кейін оған дайындалу және оны өткізу жөнінде мемлекеттік 
комиссия құрылып, ол ұзақ мерзімді қамтитын ұлттық 
жос пар жасауға кірісіп кетті.

1. Астананы өзгерту қандай қажеттіліктен туындады?
2. Астанадағы сәулет өнерінің ерекшеліктері туралы әңгімелеңдер.
3. ЭКСПО — 2017 көрмесін өткізудің еліміз үшін қандай маңызы бар?

§ 63. н.Ә. назарбаев — Қазақстан республикасының 
Бірінші  президенті

президенттің халыққа жолдауы: “Қазақстан — 2030”. Бірінші 
президент күні. Қазақстанның экономикалық, саяси және мәдени-
әлеуметтік салалардағы даму жетістіктері. “Қазақстан — 2050” 
стратегиясы. 

президент н. назарбаевтың халыққа жолдауы: “Қа-
зақ стан — 2030”. Нарықтық қатынастарға көшудiң 
алғаш қы жылдарында жоспарлау iсiне мән берiлмедi, 
“нарық дегенiмiз — жоспарсыз, стихиялы даму” деген 
түсiнiк белең алды. Н. Назарбаев кейiннен: “Нарықтың 
бас кезiнде жоспар атаулыға жоламай кеткенiмiз бар 
болатын. Ендi байқап отырсақ, мәселе жалпы жоспар-
лауда емес, қалай жоспарлауда екен”, — деп жазды. 
Бүгiнгi күнмен ғана өмiр сүрiп, ағымдағы мiндеттердi 
ше шу мен ғана жүре беруге болмайтын едi. Сондықтан 

1997 жылдың соңында Президент Н. Назарбаев 2030 жыл-
ға дейiнгi Қазақстанның даму стратегиясын анықтап, 
онымен халықты таныс тырды. Президент бұл стра тегияны 
болашақ ұрпақ алдындағы жауапкершiлiк сезiмiмiздiң 
көрiнiсi деп бағалады. “Қазақстан — 2030” стратегиясында 
қоғамның ұзақ мерзiмдi басым мақсат тары — жетi бағыт 
бөле көрсетiлдi. Олар: 1. Ұлттық қауiп сiз дiк; 2. Iшкi саяси 
тұрақтылық пен қоғамның топтас уы; 3. Экономи калық 
өрлеу; 4. Қазақстан азамат тарының денсаулығы, бiлiмi  
мен әл-ауқаты; 5. Энер  гетика ресурстары; 6. Инфра құ-
рылым, көлiк және байланыс; 7. Кәсiпқой мемлекет.

2012 жылдың соңына қараған шақта “Қазақстан — 
2030” стратегиясының негізгі мақсаттары уақытынан 
бұ рын толығымен орындалды. Қазақстан дүниежүзілік 
дамудың алдыңғы легіне шықты. Жоғары дамыған  
50 елдің қатарына қосылды. Енді алынған асудың биігінен 
алға қарау қажеттігі туды.

Бірінші президент күні. 2012 жылдың 1 желтоқса-
нын да Қазақстан халқы алғаш рет Бірінші Президент 
кү нін атап өтті. Қазақстан Парламенті заң қабылдап, осы 
жыл дың 1 желтоқсанында Бірінші Президент күнін мем-
лекеттік мереке ретінде жариялаған болатын.

1 желтоқсан — Қазақстанның егемендік алғаннан кейін-
гі кезеңдегі алғашқы бүкілхалықтық президент сайлауы 
өткен күн. Бұл күні — 1991 жылдың 1 желтоқсанын да 
Қазақстанның тағдыры қыл үстінде тұрғанда сайлау өтіп, 
оның қорытындылары бойынша Нұрсұлтан Назарбаев 
сайлаушылардың абсолюттік көпшілік дауысын жинап, 
республика президенттігіне сайланды. Сондықтан 1 жел-
тоқсан күні Қазақстан тарихында мәңгілік қалып қойды, 
бұл күнді ел Бірінші Президент мерекесі ретінде атап өтеді.

1991 жылдың 1 желтоқсанында өткен алғашқы пре-
зидент сайлауында сол кезде Қазақ КСР-інің президенті 
қызметін атқарып жүрген Н.Назарбаев бесжылдық мер-
зімге сайланды. Арада 15 күн өткен соң — 1991 жылдың 
16 желтоқсанында Қазақстан мемлекеттік тәуелсіздігіне 
қол жеткізді. 

Қазақстан тәуелсіз даму кезеңінде ауыр және даңқты 
жолдан өтті: мемлекет ретінде қалыптасты, ұлт бірлігін 
нығайтты, нарықтық қатынастарды орнықтырды. Тарихи 
қысқа мерзім ішінде қазақ халқының бүкіл ел көлемінде 

атап өтетін ұлттық мерекелері пайда болды. Бірінші 
Президент күні солардың арасынан көпқырлылығымен 
ерекшеленеді.

1990 жылдың сәуірінде сол кездегі Қазақ КСР-інің  
Жоғарғы Кеңесінде президент болып сайланған Н.Ә.Назар-
баев беделі мен ерік күшін көрсетіп, сол бір аса ауыр ке-
зеңде Қазақстанның шынайы егемендігін қамтамасыз 
ететін маңызды мемлекеттік актілерді жариялады. 1991 
жылдың 29 тамызында Семей ядролық полигонын жабу 
туралы жарлыққа қол қойды. 1991 жылы 25 қазанда пре-
зиденттің жарлығымен Қазақстан Республикасының 
Қауіпсіздік Кеңесі және Мемлекеттік Қорғаныс комитеті 
құрылды. Одан бұрынырақ Президент “Одаққа бағынышты 
мемлекеттік кәсіпорындар мен ұйымдардың Қазақ КСР-
інің қарауына өтетіні туралы” және “Қазақ КСР-інің алтын 
және алмаз қорын құру” туралы жарлықтар шығарған 
болатын. 

Мемлекет құрудың жемісті болған келесі екі онжыл-
дығы мемлекет басшысының өзінің 1991 жылдың жел-
тоқсанында лауазымдық міндетіне кірісерде берген 
ан тын тұтастай және толығымен орындап шыққанын 
көр сетті. Қазір Қазақстанды дүниежүзілік қауымдастық 
заманауи демократиялық мемлекет ретінде танып отыр. 
Бұл тәуелсіздік кезінде мықты экономикалық базаның 
қалануымен мүмкін болды. Қол жеткен жетістіктің бәрі 
біздің халқымыздың еңбексүйгіштігімен және Қазақстан 
Республикасының Президенті Нұрсұлтан Әбішұлы 
Назарбаевтың басшылығымен жүзеге асырылуда. 

Президенттің жыл сайынғы жолдауларында мемлекет 
үшін басты бағыттардың бірі ретінде халықтың әлеуметтік 
қамтамасыздығы жағынан ең осал тобын қол дау, соның 
ішінде мүгедектер мен соғыс ардагерлерінің жағдайларын 
бұрынғыдан әрі жақсарту, жетім және мүм кіндігі шектеулі 
балалардың жан-жақты дамуына жіті көңіл аудару 
көзделген. Қазақстан Республикасының Пре зиденті 
Н.Назарбаевтың белсенді әлеуметтік саясаты Қазақстанға 
ТМД елдері арасында халықтың әлеу меттік қорғалуы 
көрсеткіші бойынша жетекші орынға шығуын қамтамасыз 
етіп берді. 

Экономика, саясат және әлеуметтік даму салаларын-
дағы жетістіктердің қорытындылары. Тәуелсіздік жыл-

дарында Президент Н.Назарбаевтың басшылығымен 
Қазақстан ТМД елдерімен салыстырғанда нарыққа жетіс-
тікпен өтті. Тәуелсіздік кезінде шағын және орта бизнес 
субъектілерінің саны 1993 жылы 19 мың болғанда, 2012 
жылы 750 мыңнан асып, 35 есе артты. 2,5 млн-нан астам 
азамат бұл салада өздеріне жұмыс тапты. Соңғы 10 жыл 
ішінде аталған сектордың өндірген өнімі 20 есе артып, 
7 трлн теңгеге жетті. 2012 жылы Дүниежүзілік банктің 
рейтингісі бойынша бизнес жүргізу көрсеткішінен Қазақ-
стан ТМД елдерінің бәрін артта қалдырып, 47-орын ға 
шықты. Ұлттық банктің жиынтық резерві Ұлт тық қор дың 
активтерімен қоса есептегенде 80 млрд АҚШ долларына 
жақындап келеді.

2012 жылы ішкі жиынтық өнім жан басына шақ қан да 
11,3 мың АҚШ долларын құрады. 1993 жылы 700 доллар 
шамасында болған бұл көрсеткіштің 16 есе арт қандығы 
көрінеді. 

Сыбайлас жемқорлықпен бітіспес күрес жүріп жатыр. 
Соңғы жылдары Қазақстан сыбайлас жемқорлыққа қарсы 
күрестегі дүниежүзілік рейтинг көрсеткішін жақсар тып 
келеді. Бұл — ТМД елдері арасындағы ең үздік нәтиже.

Денсаулық сақтау саласында да терең өзгерістер жү-
ріп жатыр. 1991 жылдан бастап денсаулық сақтауды қар-
жыландыру көлемі 107 есе артып, 2012 жылы 640 млрд 
теңгені құрады. 

Қазақстанда ашық, демократиялық мемлекет құрылды. 
Елде парламентаризм және көппартиялық жүйе орнады.  
5 мыңнан астам үкіметтік емес ұйымдар жұмыс істейді.  
2,7 мың БАҚ ақпарат таратады. Небәрі 20 жыл ішінде ұр-
паққа арналған ұлы мұра — мықты мемлекет пен біртұ тас 
қоғам құрылды.

Білім беру және мәдениет. Қазіргі Қазақстан халық-
аралық стандарт бойынша білім беру жүйесі дамыған елдер 
тобына кіреді. Соңғы 10 жыл ішінде білім беруге бөлінген 
қаражат 100 млрд теңгеден 900 млрд теңгеге дейін, 9 есе 
артты. Ел Президентінің басшылығымен ТМД елдері 
арасында бірінші болып бірегей “Болашақ” бағдарламасы 
жүзеге асырылды. Мыңдаған жас қазақстандықтар дүние-
жүзінің таңдаулы университеттерінде білім алуда. Бітіріп 
келгендері қазір өз елінің игілігі үшін еңбекке кірісті.

Елде инновациялы-зияткерлік мектептер торабы құры-
луда. Олардың саны 20-ға жетуі тиіс. Көпшілігі қазірдің 
өзінде жұмысына кірісіп кетті. Өзгерістердің көшбасшы-
сы — Назарбаев университеті. 

Президент Назарбаевтың ынтасымен жасалған “Мәдени 
мұра” бағдарламасы бойынша ұлттық ой мен мәдениеттің 
озық туындыларын жинау, терең ой елегінен өткізу, жастар 
оқып, зерттеуі үшін қайта басып шығару; Кеңес Одағының 
құрамында болғанда өрескел бұрмалауға ұшыраған отан-
дық тарихты қайта бағалау; дүниежүзілік философия 
мен көркем әдебиеттің классикалық туындыларын қа зақ 
тіліне аудару істері қолға алынды. “Мәдени мұра” бағ дар-
ламасының жүзеге асырылуы жастардың рухани өсуі не, 
қазақ тілінің мемлекеттік тіл ретінде дамуына септігін 
тигізді. 

Қазақстан Республикасы Ғылым академиясының то лық 
мүшесі Н.Назарбаевтың 1999 жылы жарық көрген “Тарих 
толқынында” атты кітабы ұлттық мемлекеттің өткені мен 
келешегіне жалпыадамзаттық құндылықтар тұрғысынан 
жаңа көзқарасты қалыптастыруға қосылған маңызды үлес 
ретінде бағаланды.

“Қазақстан — 2050” стратегиясы. Қазақстан Рес пуб-
ликасы Президенті Н.Назарбаевтың кезекті жолдауы 
“Қазақстан — 2050” стратегиясы — қалыптасқан мемле-
кеттің жаңа саяси бағыты” 2012 жылдың желтоқсанында, 
елдің Тәуелсіздік күні мерекесі қарсаңында жарияланды. 
Президент Н.Назарбаев онда “Қазақстан — 2030” страте-
гиясының орындалғанын, енді 2050 жылға дейінгі ке-
зеңдегі ел алдында тұрған міндеттерді саралады. Пре зидент 
жолдауы “жаңа бағыт” ретінде алға тартылды. “Біздің 
мақсатымыз, — деп тұжырымдалған Жолдау да, — 2050 
жылға қарай мықты мемлекеттің, дамыған экономиканың 
және жалпыға ортақ еңбектің негізінде берекелі қоғам 
құру”. 

Жолдауда қоғамдық қызметтің барлық аялары қам-
тылған. Саясатта орталықсыздандыру бағыты жалғасын 
табады. 2013 жылдан бастап селолық және ауылдық аумақ-
тардың әкімдері сайланып қойылатын болады. Құқық 
қорғау және сот жүйесі реформаланады. Экономикада 
2050 жылға дейін дүниежүзінің дамыған 30 елінің қата-
рына қосылу көзделеді. Жаңа курстың экономикалық 



саясатының мәні жалпылама экономикалық прагматизм, 
ол біздің қазіргі көзқарастарымыз бен келісімдерімізден 
жаппай бас тартуды діттейді.

Сыртқы саясатта, бұрынғыдай, көпвекторлы ынты-
мақтастық бағыты жалғасын табады. Таяудағы мақсат — 
Еуразиялық экономикалық одақты құру. Бұл жерде 
бар лық мәселе консенсус арқылы шешілуі керек, саяси 
еге мендікке зияны тимейді.

2025 жылға дейін қазақ тілі елде жетекшілік межеге 
шығады. Соған қоса, аталған мерзім ішінде қазақ тілі ла-
тын әліпбиіне көшеді.

Президент халықты табандылық, еңбексүйгіштік, мақ-
саттылық сияқты мәңгілік құндылықтармен қарулануға 
ша қырды. Олар бізге қажырлылық әпереді, елімізді та-
тым ды болашаққа бастап апарады.

1. “Қазақстан — 2050” стратегиясы жаңа курсының мазмұнына 
       көңіл аударыңдар және басты бағыттарды атаңдар.
2. Орталықсыздандыру саясаты деген нені білдіреді?
3. Билік құрылымдарын демократияландыру дегенді қалай түсі- 
     несіңдер?

сОңғы тҮйIн

ХХ ғасыр қазақ халқы және барша қазақ стандықтар үшiн 
үмiт пен күдiкке, қайшы лықтар мен түрлi деңгейдегi және түрлi 
мәндегi күреске толы тарихи кезең болды. 

Ғасырдың басында Қазақстанда орын алған әлеумет тiк-
экономикалық, қоғамдық-саяси және мәдени-рухани өзгерiс-
тердiң нәтижесiнде өмiрге келген және өзiнiң алдына түбiрлi  
үш ұлттық мақсатты — қазақ халқын отарлық езгiден құт-
қаруды, оның мемлекеттiгiн қалпына келтiрудi және қазақ 
қо ғамын өркениеттi елдер қатарына қосуды мақсат еткен Алаш 
қозғалысы  тарих сахнасынан күштеп кетiрiлдi. 

1920 жылдардың екiншi жартысында күшейген сталиндiк 
әмiршiл-әкiмшiл басқару жүйесi қоғамның тарихи заңды-
лықтарына қайшы келетiн тәжiрибелер  жасады. Олар бүкiл 
КСРО-ны, оның iшiнде, Қазақстанды да қамтыды. Қоғамға 
түбiрлi өзгерiстер енгiзуге бағыт талған бұл тәжiрибелердiң бас-
ты бағыттары мынадай болды:

— ауыл шаруашылығын күштеп ұжымдастыру және со ның 
негiзiнде байлар мен ауқатты шаруаларды тап ретiнде жою; 
көшпелi және жартылай көшпелi шаруа ларды күштеп оты-
рықшыландыру; 

— елдi индустрияландыру (бұл шара, негiзiнен, шаруаларды 
аяусыз қанау есебiнен жүргiзiлдi);

— қоғамдық өмiрдiң негiзгi салаларында тек қана комму-
нистiк идеологияның үстемдiгiн орнату. 

Тоталитарлық режiм жүзеге асырған халыққа қарсы саясат 
аса зор, ауыр зардаптарға душар еттi: жаппай ашаршылықтың 
салдарынан миллиондаған адамдар қы рылды; өзiнiң атаме-
кенiнен басқа елдерге ауа көштi; шаруашылықты жүргiзу 
дәстүрiнен айырылды; тiл, дiл, дiн, ұлттық сезiм, наным жойыла 
бастады; кейбiр халықтар, олардың қатарында қазақ халқы да 
өз жерiнде ұлттық азшылыққа айналды.



КСРО-да үстемдiк құрған тоталитарлық мемлекет пен 
коммунистiк партияның билеушi тобы ұйымдастырған,  
1920—1930, 1940—1950, 1980 жылдарда жүзеге асырылған жап-
пай саяси қуғын-сүргiн, 1941—1945 жылдары фа шизмге қарсы 
жүргiзiлген жойқын соғыс ХХ ғасырға тән отандық тарихтан 
орын алған қасiреттi оқиғалардың бастылары болды.

Тоталитарлық езгi халық бұқарасы тарапынан қатты қар-
сылыққа кезікті: 1916 жылы патша үкiметiнiң отар лық сая-
сатына қарсы қазақ халқы өлкенiң барлық аймақ тар ында 
ұлт-азаттық көтерiлiске шықты. Әсiресе 1918—1919 жыл-
дары Қазақстандағы Кеңес өкiметiне қарсы күрес тегеурiндi 
болды; 1929—1931 жылдары күштеп ұжым дастыруға қарсы 
Қазақстанда 372 көтерiлiс пен әр дең гейдегi қарулы қарсы лық-
тар көрiнiс бердi. Ал 1986 жыл  ғы желтоқсанда қазақ жастары 
тотали тарлық режiмге ашық қарсы шы ғып, өкiметке саяси 
талаптар қойды. 

1991 жылы 16 желтоқсанда Қазақстан көптен күткен  
тәуелсіздікке қол жеткізді. Ел өмірі жаңа арнаға бұрылды.

Алайда өткен ХХ ғасырды, Кеңес тарихының 74 жы лын 
Қазақстан мен оның халқы үшiн босқа өткен кезең деуге бол-
майды. Бұл туралы Республика Президентi Н. Ә. Назарбаев 
“Жадымызда жат талсын, татулық дәйiм сақталсын” деген 
еңбегiнде былай деп жазды: “...өз басым Қазан төңкерiсiнен 
кейiнгi жылдар бiз үшiн текке өткен жоқ деген байлам жа-
са дым. Матер иал дық  өндiрiс  жүйесiн  түбiрiнен  жаңарту,  
адамдардың  бiлiм  деңгейiнiң күрт өсуi, қоғамның түрлi әлеу-
меттiк топ тарының арасындағы қатынастарды жақсарту, ...ға-
рышқа  самғау — мұның бәрiн өзiмiздiң тарихи жүгiмiздiң 
асыл да ры на  жатқызған жөн”.

Хронологиялық   кесте

1914—1918 жж. — Бiрiншi дүниежүзiлiк  соғыс.
1916 ж., 25 маусым — Бұратаналарды тыл жұмыстарына алу 

туралы патша жарлығы.
1916 ж. — Қазақстан  және Орта  Азиядағы  ұлт-азаттық  

қозғалыс.
1917 ж.,  27 ақпан — Буржуазиялық-демократиялық Ақпан 

революциясы. Патша  үкiметiнiң  құлауы.  Уақытша  үкiметтiң 
орнауы.

1917 ж. — Бүкiлресейлiк  мұсылмандар  съезi.
1917 ж.,  25 қазан — Ресейдегi  Қазан  төңкерiсi.
1917 ж.,  қазан — 1918 ж.,  наурыз — Қазақстанда Кеңес 

үкiметiнiң орнатылуы.
1917 ж., қараша-желтоқсан — Орынбордағы, Жетiсудағы 

контррево люция лық төңкерiстер.
1917 ж., қараша — Қоқан автономиясының құрылуы  

(М. Тыныш паев, М.Шоқай).
1917 ж.,  желтоқсан — Орынбордағы II Бүкiлқазақ съезi. 

Алашорда үкiметiнiң құрылуы.
1918 ж.,  мамыр — Жетiсу мен Қазақстанның солтүстiк-

шығы сындағы ақ (орыс) казактардың бүлiктерi. Олардың 
солтүстiк пен шығыстағы қалаларды басып алуы.

1918—1920 жж. — Шетелдiк  интервенция  және  Азамат  
соғысы.

1918 ж.,  тамыз — 1919 ж.,  шiлде — Черкасск қорғанысы.
1919 ж.  — Оралда, Петропавлда, Ақтөбеде, Ақмолада, 

Орын борда Кеңес өкiметiнiң қайта орнатылуы.
1920 ж.,  ақпан — Колчак әскерiнiң талқандалуы.
1920 ж.,  26  тамыз — Қырғыз (Қазақ) АКСР-інiң құрылуы.
1920—1924 жж. — Республика астанасы — Орынбор.
1921 ж.,  наурыз — Жаңа экономикалық саясатқа көшу.
1921 ж. — Жер-су реформасы. “Қосшы одағының” құрылуы.
1922 ж. — КСРО-ның құрылуы.
1925 ж. — Қырғыз  АКСР-iнiң  Қазақ  АКСР-i  болып  аталуы.
1925 ж. — Республика  астанасының  Қызылордаға көшiрiлуi.
1927—1931 жж. — Түркiстан—Сiбiр темiржолының салынуы.
1928 ж. — Тұңғыш жоғары оқу орны — Қазақ мемлекеттiк 

педагоги калық институтының  ашылуы.
1929 ж. —  Республика астанасының Алматыға көшiрiлуi. 
1929—1933 жж. — Күштеп ұжымдастыруға қарсы көте-

рiлiстер. Аштық.  Қазақтардың республикадан ауа көшуi.



286

1930 ж. — Жалпыға  бiрдей  бастауыш  бiлiм  берудi  енгiзу.
XX ғ. 30-жылдары — Жаппай жазалау.
1934 ж. — Қазақ мемлекеттiк университетiнiң ашылуы.
1936 ж. — Қазақ АКСР-інiң одақтас республика (ҚазКСР)  

болып құрылуы.
1937 ж. — Қазақ КСР Конституциясының  қабылдануы.
1939 ж., 1 қыркүйек —  Екiншi  дүниежүзiлiк  соғыстың  

басталуы.
1941 ж.,  22 маусым — Ұлы Отан соғысының басталуы.
1942 ж.,  3 қыркүйек — Орал және Гурьев облыстарында 

әскери жағдайдың енгiзiлуi.
1945 ж.,  9 мамыр — Жеңiс күнi. Фашистiк Германияның 

тiзе бүгуi.
1945 ж., 2 қыркүйек — Екiншi дүниежүзiлiк соғыстың 

аяқталуы.
1946 ж. — Қазақ КСР Ғылым академиясының құрылуы.
1947 ж.,  қаңтар — Қазақстан К(б)П Орталық Комитетiнiң  

“Қазақ КСР Ғылым академиясының Тiл және әдебиет инсти-
тутының жұмысын дағы өрескел саяси қателер  туралы қаулысы”.

1947 ж. — Ақша реформасы.
1947 ж. — Е. Бекмахановтың “XIX ғасырдың 20—40-жыл-

дарындағы Қазақстан”  атты  монографиясының   жарық  көруi.
1947 ж. — Өскемен қорғасын-мырыш комбинатының iске 

қосылуы.
1947 ж.,  желтоқсан — Азық-түлiк пен өнеркәсiп заттарына 

карточка жү йесiнiң жойылуы.
1949 ж. — Семей ядролық полигонындағы алғашқы атомдық 

жарылыс.
1953 ж.,  5 наурыз — И. Сталиннiң  қайтыс  болуы.
1953 ж. — Семей полигонындағы алғашқы  термоядролық  

жарылыс.
1954 ж.,  ақпан — Тың және тыңайған жерлердi игерудiң 

басталуы.
1956 ж. — Қазақстанның  алғашқы  миллиард  пұт  астық  

алуы.
1956 ж. — КОКП-ның  XX съезi,  И.Сталиннiң жекебасына 

табынудың  айыпталуы.
XX ғ.  50-жылдары — Байқоңыр ғарыш кешенiнiң iске 

қосылуы.
1956 ж. — Жалпыға бiрдей мiндеттi жетi жылдық бiлiм беру-

дiң енгiзiлуi.

1959 ж. — Жалпыға  бiрдей  сегiз  жылдық  бiлiм  берудiң  
енгiзiлуi. 

1960—1962, 1965 ж. — КСРО-да жүргiзiлген шаруашылық 
рефор малары.

1961 ж. — Ақмола қаласының Целиноград деп аталуы.
1961 ж., 12 сәуiр — Байқоңыр космодромынан тұңғыш 

ғарыш кердiң ұшырылуы.
1963 ж. — Ядролық қаруларды атмосферада, ғарышта және  

су астында  сынауға тыйым салу туралы келiсiмшарт.
1964 ж. — Қазақ  Магниткасындағы  бiрiншi  мартен  пешi.
1965 ж. —  Өзен  кен орнынан алғашқы Маңғышлақ 

мұнайының алынуы.
XX ғ.  60-жылдары — Жаңа қалалардың салынуы (Рудный, 

Шевченко, Қаратау, Серебрянск).
XX ғ. 70-жылдары — Аумақтық-өндiрiстiк кешендерiнiң 

құрылуы  (Пав  лодар—Екiбастұз, Маңғыстау, Қаратау—Жамбыл, 
Шымкент—Кентау).

XX ғ. 70-жылдары — Жалпыға бiрдей орта бiлiм берудiң 
енгiзiлуi.

1975 ж. — О. Сүлейменовтiң  “АЗ и Я” кiтабының жарыққа 
шығуы.

1977 ж. — КСРО Конституциясының қабылдануы.
1978 ж. — Қазақ КСР Конституциясының қабылдануы.
1979 ж. — Целиноград (Астана) қаласындағы Қазақстанда  

Немiс автономиясын құруға қарсы наразылық шерулерi. 
1979 ж. — Кеңес әскерлерiнiң Ауғанстанға енгiзiлуi.
1985 ж. — КОКП ОК Бас хатшылығына М. Горбачевтiң 

сай лануы. Қайта құру бағытының жариялануы. 
1986 ж.,  17 желтоқсан — Алматыдағы жаппай толқу.
1988 ж. — Шәкәрiм Құдайбердiұлының, Мiржақып Дулат-

ұлы ның, Ахмет Байтұрсынұлының, Жүсiпбек Аймауытовтың, 
Мағжан Жұмабаевтың ақталуы.

1989 ж. — Жаңаөзен қаласындағы толқулар.
1989 ж. — Қарағанды кеншiлерiнiң ереуiлi.
1989 ж. — “Невада — Семей” экологиялық қозғалысының 

құрылуы.
1989 ж. — Ауғанстаннан кеңес әскерлерiнiң әкетiлуi.
1989 ж. — Қазақстан Республикасының “Тiл туралы” заңы. 

Қазақ тiлiнiң мемлекеттiк тiл мәртебесiн алуы. 
1990 ж. — Қазақстанда  түрлi  саяси  партиялардың  құрылуы.

1990 ж.,  25 қазан — Қазақстанның егемендiгi туралы Декла-
рацияның қабылдануы.

1991 ж.,  тамыз — Мәскеудегi мемлекеттiк төңкерiс жасау 
әрекетi. 

1991 ж. — Қазақ КСР Қауiпсiздiк Кеңесiнiң құрылуы.
1991 ж. — Одаққа қарасты мемлекеттiк кәсiпорындар мен 

ұйымдардың Қазақ КСР үкiметi қарамағына өтуi.
1991 ж. — Қазақ КСР-інiң алтын және алмас қорының қалып-

тастырылуы.
1991 ж. — Семей ядролық  полигонының жабылуы.
1991 ж. — Қазақстан Компартиясының таратылуы.
1991 ж. — Оралдағы казачествоға байланысты толқулар.
1991 ж. — ЛКЖО-ның  Қазақстан  Жастар  одағы  болып  аталуы.
1991 ж. — Қазақстанда тұңғыш халықаралық банктiң 

ашылуы (Сауд Арабиясы). 
1991 ж., желтоқсан — Қазақ КСР-інiң Қазақстан Республи-

ка сы болып аталуы.
1991 ж. — Желтоқсан оқиғаларына қатысқаны үшiн жауапқа 

тартылған азаматтардың ақталуы.
1991 ж.,  16 желтоқсан — Қазақстан Республикасының Тәуел-

сiз дiк  туралы заңының қабылдануы.
1991 ж., 21 желтоқсан — Тәуелсiз Мемлекеттер Достастығының 

(ТМД) құрылуы.
1992 ж. — Қазақстан Республикасы Қарулы Күштерiнiң 

құрылуы.
1992 ж. — Бағаның ырықтандырылуы.
1992 ж. — Қазақстан Республикасының Бiрiккен Ұлттар 

Ұйымына мүше болуы.
1992 ж. — Қазақстан Республикасының Мемлекеттiк Туы, 

Елтаң басы және Әнұранының бекiтiлуi.
1993 ж.,  28 қаңтар — Тәуелсiз  Қазақстан Республикасы  

Конс ти туциясының қабылдануы.
1993 ж.,  15 қараша — Ұлттық валюта — теңгенiң енгiзiлуi.
1995 ж.,  30 тамыз — Жаңа  Конституция  қабылданды.
1997 ж. — Қазақстан Республикасының астанасы Алматыдан 

Ақмолаға (Астанаға)  көшiрiлдi.
1997 ж.,  10 қазан — “Қазақстан—2030”. Ел президентiнiң 

Қазақстан  халқына  Жолдауының  жарыққа  шығуы.
1997 ж. — Жалпыұлттық  татулық  және  қуғын-сүргiн 

құрбан дарын еске алу жылы.



1998 ж. — Халықтар  тұтастығы  мен  ұлттық  тарих   жылы.
1999 ж. — Ұрпақтар бiрлiгi  мен  сабақтастығы жылы.
1999 ж. — Ұлттық тұрғындар санағы.
1999 ж. — Кезектен тыс президент сайлауы.
1999 ж. — Конституцияға өзгерiстер енгiзiлуi.
2000 ж. — Мәдениет жылы.
2002 ж. — Денсаулық жылы.
2003—2005 жж. — Ауылды дамыту жылдары.
2004 ж. — Парламент Мәжiлiсiнiң кезектi сайлауы.
2005 ж. — Ел президентiнiң сайлауы.
2007 ж. — Конституцияға  өзгерiстер  мен  толықтырулар  

енгiзiлуi.
2007 ж. — Қазақстанның 2010 ж. ЕҚЫҰ-ға төрағалық етуi 

туралы шешiм қабылдануы.
2008 ж. — Астананың 10 жылдық мерейтойы.
2009 ж. — Халық санағының өткізілуі.
2010 ж., 1-2 желтоқсан — Астана қаласында ЕҚЫҰ-ның  

саммиті өтуі.
2011 ж., 30 қаңтар — 6 ақпан — Астана мен Алматы қалала-

рын да VII Қысқы Азия ойындары болып өтті.
2011 ж., 3 сәуір — Қазақстанда кезектен тыс президент сай-

лауы өтті. Онда көпшілік дауыспен Н.Назарбаев жеңіске жетті.
2012 ж., желтоқсан — “Қазақстан-2050” стратегиясы 

жарияланды.

түсiндiрме  сөздiк

адаптация — қалыптасқан жағдайға бейiмделу.
аннексия — бір елді немесе оның бір бөлігін екінші елдің  

күшпен қосып алуы. 
Декларация — мемлекеттер, үкiметтер, партиялар, ұйымдар 

атынан жасалатын мәлiмдеме; негiзгi ұстанымдарды ресми  
түрде жариялау, сондай-ақ олар баяндалған құжаттардың 
жалпы атауы.

Демобилизация — әскери қызметкерлердi мiндеттi қызметтен 
босату не отставкаға, резервке шығару.

Дефицит — тапшылық, жетiмсiздiк.
Диверсификация — өнiм түрлерiнiң, көрсетiлетiн қызмет 

түрлерiнiң, т.б. ұлғайтылуы, өзгертiлуi.
Жекешелендiру — мемлекеттiң өз құқығын және қызметiн 

толықтай немесе iшiнара жекетұлғаларға, ұжымға, жергiлiктi 
қоғамдық атқарушы органдарға беруi.

Жұт — ауа райының  қолайсыздығынан малдың жаппай 
қырылуы.

Индустрияландыру — iрi машиналық өндiрiстi құру үдерiсi, 
экономикадағы өнеркәсiп өндiрiсi үлесiнiң ұлғайтылуы.

Интеллигенция — ғылым мен мәдениеттiң түрлi салаларында 
арнайы бiлiмi бар, оқыған, ой-еңбегiнiң қызметкерлерi.

Интервенция  — бiр немесе бiрнеше елдiң басқа бiр елдiң iшкi 
iстерiне зорлықпен қол сұғуы.

Кадет — жабық әскери-оқу орнының тәрбиеленушiсi.
Квалификация — белгiлi  бiр  еңбек  түрiне  жарамдылық  

деңгейi.
Контрибуция — соғыстан кейін жеңген елдің мемлекеттен 

мәжбүрлі төлем алуы.
Клерикализм — католик шіркеуінің саяси және мәдени 

әсерін бекітуге тырысатын идеологиялық және саяси ағым.

Кворум — заңмен немесе нұсқаулықпен белгіленген белгілі 
бір органның жиналысына қатысушылардың саны.

Комсомол — Коммунистiк жастар одағы.
Конгломерат — әртүрлi заттардың ретсiз жинағынан 

құралған механикалық қосынды.
Концепция — тұжырымдама, белгiлi бiр мәселеге немесе 

құбылысқа  қатысты  көзқарастар  жүйесi.
Конфискация — сот үкiмiнiң қаулысына сәйкес мемлекет  

пайда сына жеке мүлiктiң тәркiленуi.
Кооперация — ортақ мақсатты жүзеге асыру үшiн адамдардың 

өзара бiрiгiп жұмыс iстеуi.
Купон — бағалы қағаздардың кесiп алынатын талоны.
Құрылтай — 1) жаңа ұйымды құру жиналысы; 2) съезд.
либерализм — демократиялық еркіндік пен кәсіпкерлікті 

жақтайтындарды біріктіретін идеологиялық және саяси ағым.
ликвидация — белгiлi бiр ұйымның жұмысын тоқтатуы, 

жойылуы.
Мәжiлiс — Қазақстан  Парламентiнiң  төменгi  палатасы.
Метрополия — басқа елдердi басып алып, отарлап билеушi, 

қанаушы империалистiк мемлекет.
Миграция — халықтың қоныс аударуы.
Мобилизация — мемлекеттiң қарулы күштерiн бейбiтшiлiк 

жағдайдан соғыс жағдайына көшiру.
Монархия — монархтың (патша, король, хан) жеке билігіне 

негізделген билік.
Облигация — құнды қағаз, сол арқылы өз иеленушiсiне осы 

қағаздың өзiндiк құнынан үстеме ақша ретiнде кiрiс кiргiзiп 
отырады.

петиция (лат. Petitio) — азаматтардың мемлекет басшысына 
немесе жоғарғы билікке ұжымды түрде өтініш білдіруі.

радикализм — терең, батыл шаралар қолдану әрекетi. 
Мәмiлеге келмейтiн саяси ұйымдар тобы.

рационализация — өндiрiс үдерiсiн жақсарту, жетiлдiру, 
ар зандату мақсатымен қолданылатын шаралардың жиынтығы.

реабилитация — тағылған айыпты жоққа шығару, сот 
арқылы ақтап, заңды құқығын қайтару.

реквизиция — жеке адамдардың не қоғамдық ұйымдардың 
мүлiктерiн мемлекеттiң уақытша өзiне қаратып алуы.

репрессия — мемлекеттiк  органдар қолданатын  жазалау  
шарасы.



ресурстар — кез келген заттың қоры, қайнар көзi.
референдум — аса маңызды мемлекеттiк мәселе бойынша 

жалпы халықтық дауыс беру;  мемлекеттiк құқықта сайлау-
шылар корпу сы ның конституциялық, заңдық түпкi лiктi ше-
шiм қабыл дауы.

реформа — қайта құру, өзгерту, қайта жасау.
саботаж — өндiрiстiк жұмысқа әдейi кедергi келтiру.
сенат — 1) Ежелгi Римде жоғарғы мемлекеттiк органдардың 

бiрi; 2) Қазақстан Парламентiнiң жоғарғы палатасы.
террор — лаңкестiк.
трест — монополия формаларының бiрi, оған қарайтын 

кәсiп орындар өздерiнiң өндiрiс немесе коммерциялық iстерiн 
өз бетiмен жүргiзе алмайды, бiр орталықтан  басқарылады.

Унитарлы — құрамында федеративтiк құрылымдары бол-
май тын мемлекеттiк құрылыс формасы.

Утилизация — пайдаға асырып қолдану.
ұжымдастыру — шағын шаруа қожалықтарын iрi 

ұжымдық шаруашылыққа бiрiктiру.
ценз (лат. census) — статистикалық халық санағының ескі-

ліктегі атауы. Онда азаматтардың дүние-мүлкі, қоғамдағы 
әлеуметтік, саяси орны, әскери қызметі көрсетілді.

шовинизм — ұлтшылдық саясаттың бiр бағыты.
Экспансия  — басқа елдерге ықпал етудi кеңейтуге 

бағытталған мемлекеттiк саясат.
Экспроприация — еркiнен тыс мүлкiнен айыру.
Эмиссия — ақшаны немесе құнды қағаздарды айналысқа 

қосу.
Энтузиазм —  құлшыныс, ықылас.
Эрозия — белгiлi бiр нәрсенiң беткi қабатының бүлiнуi.

